
Dapli biodiversitad fa bain a tuts 
DA SILVA SEMADENI, 

CUSSEGLIERA NAZIUNALA PSGR

L ’Uffizi federal d’agri-
cultura (UFAG) ha in-

furmà dacurt davart l’emp-
rim onn da la nova politica 
agrara 2014-2017. Las 
emprimas valitaziuns mus-
san – cun paucas excepzi-
uns – in trend positiv. Ils 
pajaments directs vegnan 
impundids uss pli sistema-
ticamain per prestaziuns 
concretas. Legraivel è era 
che dapli purarias produce-
schan pli ecologicamain. E 
la cumpart dal terren per 
promover la biodiversitad 
s’è augmentada. Particular-
main manaschis da mun-
togna han reagì spert sin las 
novas cundiziuns. Nume-
rus purs vegnan remune-
rads oz meglier per lur 
prestaziuns da tgira da 
spundas taissas. Era las 
contribuziuns per la quali-
tad da la cuntrada sa la-
schan vesair. Uschia vegnan 
indemnisads meglier o da 
nov era elements da struc-
tura en il terren cultivà, la 
varietad en la prada o ele-
ments tradiziunals en la 
cuntrada cultivada sco gu-
auds da chastagners, blais o 
la cultivaziun dad ers al-
pins. 

M a uss chaschuna il 
success da la nova 

politica agrara quitads a 
l’UFAG. Suenter mo in 
onn vul l’uffizi numnada-

main puspè revocar quest 
modest progress ecologic 
da la nova politica agrara. 
Ils pajaments directs per il 
terren per promover la bio-
diversitad duain vegnir 
scursanids fin a 30% e las 
surfatschas da quest terren 
duain vegnir limitadas sin 
50% da l’entir manaschi 
puril. E tut quai sche bain 
che las contribuziuns per la 
biodiversitad e la qualitad 
da la cuntrada importan tar 
tut il pajaments directs mo 
15%!

I na tala vieuta dal UFAG 
cuntrafa a la buna fai. 

Correcturas da las ordinazi-
uns vertentas èn mo var-
daivlas sche las experien-
tschas cun il sistem da paja-
ments directs èn vegnidas 
examinadas cumplessiva-
main. Per ina bilantscha ins 
sto far però l’experientscha 
dapli che mo durant in 
onn. I dat dentant era sec-
turs nua che la refurma ag-
rara promova svilups nun-
giavischads sco tar l’abolizi-
un mancada per limits 

d’entradas e da facultad tar 
ils pajaments directs. 
Uschia i dat purarias che 
survegnan pli che 70’000 
francs, intginas schizunt pli 
che 150’000 francs per 
mintga lavurant. Qua èn 
correcturas inditgadas. 
Uschiglio igl è dentant ne-
cessari  da porscher per ils 
proxims onns ina segirtad 
da planisaziun fin tar la re-
visiun da la lescha suandan-
ta per la perioda suenter 
l›onn 2021.

L a proposta da l’UFAG 
per limitar il terren per 

promover la biodiversitad 
n’è absolutamain betg cha-
pibla. Il parlament federal 
vuleva rinforzar sapientiva-
main cun la nova politica 
agrara l’agricultura da 
muntogna e la biodiversi-
tad en il terren cultivà. 
Sche las intenziuns da 
l’UFAG vegnissan introdu-
cidas, stuessan registrar ils 
manaschis agriculs grondas 
perditas d’entradas – ma  
cunter quai ma dost jau en-
semen cun auters repre-
schentants da las regiuns da 
muntogna. Questa politica 
instabla da l’UFAG fa ve-
gnir malsegir tut ils acturs,  
da quai ins sto mo scurlat-
tar il chau. D’atun vegn a 
decider il cussegl federal 
definitivamain e jau spe-
resch era raschunaivlamain 
– per purs che cultiveschan 
ecologicamain e per la bio-
diversitad smanatschada.

� L’AURA

Per gronda part sulegliv
Situaziun generala: Ina zona da 
pressiun auta procura per aura 
stabila.
Oz: En il nord per gronda part 
sulegliv. En las muntognas nivels 
da cumulus e vent dal nord, en la 
bassa bisa. En il sid sulegliv. 
Temperaturas maximalas 
durant il di en il nord en-
fin 24 grads, en il sid dal 
Tessin enfin 25 grads. 
Prognosas: La sonda e la 
dumengia sulegliv. La dumen-
gia encunter saira singuls uradis 
ed urizis, favugn. En il sid sonda 
sulegliv, la dumengia suenter 
mezdi uradis locals surtut en las 
Alps. Glindesdi en l’entira Svizra 
surtratg e per part er plievgia. 

Serrar Beznau pervi da terratrembel
Abitants sper l’ovra atomara 
Beznau han instradà pass giuri-
dics cunter l’autoritad da sur-
veglianza federala ENSI. La fi-
namira è da tschentar giu l’ovra 
a Döttingen en il chantun Argo-
via. Tenor l’ENSI ed organisazi-
uns d’ambient n’è l’ovra betg se-
gira tar in ferm terratrembel. 
In’analisa dal 2011 haja mussà 

ch’i vegniss liber radioactivitad. 
Ils reacturs sajan sulet anc en 
funcziun perquai che l’ENSI 
applitgeschia a moda nuncor-
recta las ordinaziuns davart la 
protecziun da radis. Perquai 
pretendan ils 15 abitants che 
l’ENSI retira il permiss da ma-
naschi a l’ovra Beznau ch’è il pli 
vegl reactur atomar dal mund.

Rut rintg da doping
La polizia e la giustia dal chantun 
Argovia han rut in rintg da com-
merziants da doping ch’era activs 
en tschintg chantuns. Dus Sviz-
zers èn en arrest d’inquisiziun, 
cunter totalmain diesch persunas 
è instradada ina procedura pena-
la. A questas vegn rinfatschà 
d’avair cuntrafatg a la lescha da 

promover il sport. Tar differentas 
perquisiziuns da chasas en ils 
chantuns Argovia, Berna, Solo-
thurn, Lucerna e Turitg ha la po-
lizia chattà substanzas da doping 
scumandadas e medicaments ille-
gals. Vitiers ha la polizia confiscà 
1,5 milliuns en daners bluts, ve-
hichels, aur ed argient.

Gia la fin da mars 2015 eran vegnidas fatgas perquisiziuns da chasas en 
ils chantuns Argovia, Berna e Soloturn. KEYSTONE

Blers politichers prominents chalan
� (rtr) Ils 18 d’october elegia la
Svizra in nov parlament. Quai vul
dir che blers politichers han de-
cis da terminar lur carriera poli-
tica – tranter quels blers promi-
nents. En il chantun Turitg chalan
trais politichers ch’èn stads 24
onns en il cussegl naziunal: Toni
Bortoluzzi e Max Binder da la pps
ed Andreas Gross da la ps. Il scrina-
ri Toni Bortoluzzi resta en memo-
ria sco um cun ses agen chau che
ha era mainsvart gì dispita cun sia
partida. Ses collega Max Binder è

surtut s’engaschà per l’agricultura.
Il socialdemocrat Andreas Gross è 
vegnì enconuschent sco intellec-
tual e sco cun-fundatur da la GsoA
che vul ina Svizra senza armada.Il
chantun Vallais perda gist dus pro-
minents: Christophe Darbellay è 
enconuschent sco president da la
pcd Svizra, sesa dapi 12 onns en la
chombra gronda ed è mainsvart
vegnì crititgà ord las atgnas re-
tschas ch’el mettia sasez en il cen-
ter e tralaschia uschia ils interess da
la partida. Per lingias grassas ha era

Oscar Freysinger da la pps procurà
cun sias ideas en il cussegl naziu-
nal: El ha p.ex. pretendì in scu-
mond d’importar nudaglias da
squagls. «Die eiserne Lady der Li-
beralen», uschia vegn Gabi Huber
(pld) gugent numnada en las me-
dias da la Svizra tudestga. La giu-
rista dal chantun Uri pretenda
dentant da sasezza ch’ella saja
«streng, aber nicht pickelhart».
Tuttina vala Gabi Huber sco poli-
tichera ch’ei adina actuala cun ils
dossiers.

